
AFDELING A
•	 Beantwoord slegs een vraag uit hierdie afdeling.
•	 Die inhoud moet tussen 300 tot 350 woorde beslaan.
•	 Skryf die vraagnommer en titel boaan die bladsy.
•	 Dui aan die einde van die opstel die aantal woorde tussen hakies aan.

1	 Ek wou my ouers verras met ’n heerlike ontbyt, maar toe loop alles skeef.

2	 Vandag kry ’n mens streng kinders en gehoorsame ouers, is ’n gesegde wat deesdae 
gereeld gehoor word.  Stem jy saam?

3	 Die natuur is vir baie mense ’n inspirasie.  Andere vind weer hul inspirasie in boeke.  
Wat inspireer jou?

4	 Misdaad en korrupsie is aan die orde van die dag.  Bespreek.

5	 Watter effek het ’n prestasiebewuste skoolloopbaan op ’n tiener se lewe?

6	 Jou sin vir verwondering is ’n belangrike stuk gereedskap om die wêreld te ontdek.  
Beskryf een van hierdie betowerende oomblikke wat jou kop laat sing het.

AFDELING B
•	 Beantwoord slegs een vraag uit hierdie afdeling.
•	 Die inhoud moet tussen 150 tot 200 woorde beslaan.
•	 Skryf die vraagnommer en titel boaan die bladsy.
•	 Dui aan die einde die aantal woorde tussen hakies aan.

1	 Jy is baie ongelukkig omdat jou ouers jou nie wou toelaat om die vorige aand ’n 
skoolfunksie by te woon nie en gesels met ’n maat daaroor.  Hy/sy wys jou daarop 
dat jy voorheen die reëls van jou ouerhuis verbreek het en dat jy moet onthou dat 
vryheid met verantwoordelikheid gepaard gaan.  Skryf julle gesprek neer.

2	 Mense verwys graag na jou as gaaf of dierbaar omdat jy so gaaf is.  Hierdie 
karaktertrek het jou groot hartseer besorg omdat jou beste vriend/in daarvan 
misbruik gemaak het.  Maak ’n dagboekinskrywing waarin jy worstel met jou 
teleurstelling in jou vriend/in. 

3	 Jou vriend/in is verslaaf aan dwelms.  Skryf ’n brief aan sy/haar ouers waarin jy 
jou kommer uitspreek.

4	 Skryf ’n koerantberig met die opskrif, “Gebou staan in ligte laaie.”

